
Domënia, 22. otober 2017

5 menüc dezisifs tl Derby
Tröpa jënt se á incunte en domënia pur l’derby cuntra Val Badia y la Val. Les scuadres á mostré na partida interessanta,
cun l’pröm tëmp ola che la Val Badia a soghé miú, y le secundo tëmp cun la Val che è gnüda fora de spogliatoi cun plü
convinziun y mët sot i aversars.
L’scomenciamënt dla partida é cun la scuadra dla Val Badia che röva n pü miú te partida cun Max Schrott che röva a deplü
trates, öna dlungia ia y l’atra vëgn ciamó metüda te ciantun da en defensur dl La Val. Sön la trata da ciantun al 6’menüt röva
Barbolini ala deviaziun de cé che vëgn architada da en defensur dl La Val sön la linea de porta. Te chësta ocajiun el sté
en per de protestes da pert dla Val Badia por n fal de man da pert dl defensur, mo l’arbiter fej sughé inant. Al 18’ ciafa l’La
Val n önescmetri pur n azicada cun la man te area da pert de n defensur dla Val Badia. Elzenbaumer mët sigü la cogora te
porta por l’0 a 1. La Val Badia fej inant süa partida y röva ince al per merité cun Alex Stampfer al 30’menüt. Sön en cross n’è la
defenjiun di gesc nia buna a trá demez la cogora che röva a Alex por la trata dl 1 a 1. 5’ menüc dedo röva Matthias
Stampfer a driblé le portier Kantioler che archita spo l’atacant cun en fal por evité le gol. L’arbiter conzed l’önescmetri che
Matthias realisëia y porta le resultat söl 2 a 1 pur la Val Badia.
Tl secundo tëmp röva l’La Val n pü miú te partida, mo la pröma ocajiun è la Val Badia che á. Matthias Stampfer sciampa ala
defejiun aversara y bat le portier, mo l’gol vëgn anulé pur fordadejüch. Do sta spordüda tira fora i sogadus da La Val le miú
che ai á y röva a en per de ocajiuns. Dal 60’ inant mët spo man i 5 menüc che cambia la partida. Le portier Ferdigg mët jö n
aversar te area y i gesc ciafa le secundo önescmetri. En chësc iade para l portier dla Val Badia la pröma trata de
Elzenbaumer, che pó peró atira trá ite te porta la cogora rebatöta pur le 2 a 2. En menüt dedo röva Campei sú dan la porta
dla Val Badia y ne sbaglia nia pur le gol dl 2 a 3. Dopo ti bastel indo ma 3 menüc ai sogadus da la Val por stlü jö la partida.
Sön contropiede röva indo Campei ala trata da buna posiziun por l’2 a 4. Da chësc mumënt inant gestësc bun l’La Val l’dopl
vantaje y conzed püch ala scuadra de ciasa. Purmó al 88’ röva ciamó la Val Badia ala trata da fora de area de Matthias che se
archita sön la stangia de porta. Insciö se röva spo la partida söl 2 a 4 cun gran ligrëza di sogadus da La Val che se confermëia
en gran forma de chësta pröma pert dl campionat y encunta proscima domënia la scuadra dl Mareo tl derby de Rit. La Val
Badia deperpo adora na gran sbürla por rové inant de classamënt. La pröma ocajiun ai proscima domënia tl proscimo derby
cuntra la scuadra da Rina.
ACD Val Badia - US La Val:  2 - 4
Formaziun ACD Val Badia: 1. René Ferdigg, 2. Andrea Conrater, 3. Florian Barbolini, 4. Alex Stampfer (75’ Gianluca
Lorenzini), 5. Paolo Adami, 6. Samuel Vittur, 7. Gabriel Prada (dal 80’ Alexander Ploner), 8. Alex Felder 9. Manuel Clara
(dal 72’ Davide Fontanive), 10. Matthias Stampfer capitan, 11. Max Schrott.
Alenadú: Cristian Curti
Formaziun US La Val: 1. Kantioler Josef, 2. Luca Pescollderungg (56’ Alexander Miribung), 3. Werner Sottara, 4. Paolo
Vallazza, 5. Christian Dapoz, 6. Franz Tolpeit, 7. Michele Campei (84’ Egon Frenes), 8. Max Nagler (29’ Marco Sottara),
9. Samuel Winkler (75’ Felix Nagler), 10. Stefan Sottara, 11. Alex Elzenbaumer.
Alenadú: Gerhard Hilber
Goi dla Val Badia: Alex Stampfer (30' menüt), Matthias Stampfer (35' menüt).
Proscima partida: Dla Val Badia en domënia 29.10.2017 dales 14:30 a Rina cuntra la scuadra de ciasa. Proscima partida
dl US La Val en domënia 29.10.2017 dales 14:30 a al Plan cuntra la scuadra de ciasa.

